Lasours

Sime la li bien-bien long
Sime la li bien-bien dir
Komie finn pas lor la avan moi
Zegoui dife dan lesiel
Lapousier dan mo labous

Mo lagorz pe amar-amare

Lasours la li ankor loin
Bien-bien fre, bien-bien kler

Lasours kot nou tou pou al boir

Simitier ranpli ar fler
Kot bann frer finn depoz zarm
Sime la li pas kot simitier
Mo lavi kouma lapousier
Pou fini dan simitier
Mo lespoir zame li pa pou tingn
Pou sak flanbo ki pou tingn
Ena mil pou alime

Ziska ki sime tous lasours

Marenoir pe rod noiy moi
Marekaz pe rod boir moi
Ena kamrad ferm koste ar moi

Me dime komie pou ena

Ler soley manz rnarenoir
Komie ki pa ankor vinn fler
Seki yer soir ti ar moi
Zordi nek enn souvenir

Souvenir ki lour dan mo leker

Nou bizin met sime kler
Nou bizin konstrir bann pon
Pous par pous, pa par pa ziska lasours
Mem si nou nou pa gagn sans
Nou zanfan va profite

Lapousier pou vinn lalimier

Lasours la li ankor loin
Bien-bien fre, bien-bien kler

Lasours kot nou tou pou al boir

